Recomendacidn dirixida a Conselleria de Politica Social e Igualdade referente a prazas
residenciais de estancia temporal para respiro familiar

Expedientes: G.6.Q/15880/24

Santiago de Compostela, 22 de xullo de 2025
Sra. conselleira:

Nesta institucion iniciouse expediente de queixa como consecuencia do escrito de XXX
referente a escaseza de prazas residenciais de estancia temporal para respiro de
familiares na provincia de Pontevedra.

ANTECEDENTES

1. No escrito sinala a denegacion de praza en estancia temporal en residencia publica
para o conxugue que coida pola falta de prazas mesmo tendo dereito a elas.

E coidadora de persoa con dependencia e o 27 de xullo de 2023 denegouse “por falta
de prazas”; o 29 de novembro de 2023 denegouse “por falta de prazas”; o 3 de xaneiro
de 2024 presenta recurso de alzada no que sinala que non se explica se tivéronse en
conta as regras do art. 37 (asignacion do servizo de estancia temporal) da orde do 16
de abril de 2014, e que concorre a primeira das establecidas: enfermidade, accidente
ou intervencion cirurxica da persoa coidadora.

A reclamante é coidadora dun paciente oncoléxico e foi sometida a intervencién
cirarxica, arrastrando consecuencias postoperatorias altamente invalidantes. Ademais
concorren outras circunstancias que permiten o acceso: non percepcién doutra
prestacion ou servizo do sistema e necesidade dun periodo de descanso, como respiro
da persoa coidadora, para evitar unha situacidon de esgotamento fisico ou psiquico. Por
iso sinala “falta de motivacién concreta”.

O 31 de xaneiro de 2024 recibe resolucidén con denegacion “por falta de prazas”; o 9 de
abril de 2024 formula queixa ante a Valedora do Pobo; o 2 de maio de 2024 recibe
resolucién denegatoria “por falta de prazas” e presenta recurso de alzada,
desestimado por quedar na posicion n° 24, 47 puntos, sendo 10 prazas as ofertadas.

A Conselleria de Politica Social e Igualdade alega falta de prazas para estancias
temporais no Complexo Residencial de Atencion a Persoas Dependentes Vigo I-ll,
centro que corresponde de acordo ao domicilio do solicitante (Pontevedra).

O 1 de xullo de 2024 recibe resolucion pola que se denega “por falta de prazas”; o 29
de agosto de 2024 recibe resolucion desestimatoria do recurso de alzada alegando a
posicion n2 19, 48 puntos, 10 prazas as ofertadas; o 27 de novembro de 2024 denégase
“por falta de prazas”.



Sinala que “é inasumible que para a provincia de Pontevedra... provéanse unicamente
10 prazas para estancias temporais en residencias da rede publica de atencion a
persoas en situacion de dependencia, limitdndose a administraciéon responsable da
prestacion do servizo para desestimar solicitudes por encima dese nimero indicando
simplemente “falta de prazas”; e que... as rendas medias non acceden aos mesmos e
son dirixidas directamente ao pago de servizos privados, cuxo prezo esixe un
desembolso inasumible para rendas medias e medias-baixas, incapaces de acceder a
unha prestacion publica provista en minimos e igualmente de sufragar os servizos no
sector privado, polo seu elevado custo”.

Ante iso requirimos informe & Conselleria de Politica Social e Igualdade, que nolo
remitiu. Nel sinala o seguine:

“Referencia: SX de Recursos Residenciais e Atencion Diurna de Maiores. Asunto:
Informe relativo ¢ recomendacion. Expte. G.6.Q/15880/24

En resposta ao requirimento da Valedora do Pobo en relacion ao expediente de queixa
presentada por XXX con numero de expediente G.6.Q/15880/24, procede informar:

Primeiro. Reitérase que a Conselleria de Politica Social e Igualdade réxese polo principio
de legalidade, un principio fundamental sobre o que se sustenta un Estado de Dereito e
segundo o cal o exercicio de toda potestade administrativa debe sustentarse en normas
xuridicas. Asi mesmo, é de destacar o principio de seguridade xuridica que require que
toda actuacion administrativa se rexa polo referido principio de legalidade.

Asi, incidese en que a asignacion dunha estancia temporal nunha praza publica
residencial realizase no exercicio dunha potestade administrativa con estrita suxeicion
ao establecido no capitulo IV Orde do 16 de abril de 2014, tal como se trasladou en
comunicacion anteriores remitidas a esa institucion.

Segundo. No relativo ao incremento de prazas publicas residenciais para estancias
temporais informar que a Conselleria de Politica Social e Igualdade avaliard as futuras
necesidades deste recurso”.

3. Polo sinalado de novo diriximonos & conselleria para requirir que con urxencia
facilitara informacién complementaria. A Conselleria de Politica Social e Igualdade
sinalou o seguinte:

“Primeiro. Reitérase que a Conselleria de Politica Social e Igualdade réxese polo
principio de legalidade, un principio fundamental sobre o que se sustenta un Estado de
Dereito e segundo o cal o exercicio de toda potestade administrativa debe sustentarse
en normas xuridicas. Asi mesmo, é de destacar o principio de seguridade xuridica que
require que toda actuacion administrativa se rexa polo referido principio de legalidade.

Asi, incidese en que a asignacion dunha estancia temporal nunha praza publica
residencial realizase no exercicio dunha potestade administrativa con estrita suxeicion
ao establecido no capitulo IV Orde do 16 de abril de 2014, tal como se trasladou en
comunicacions anteriores remitidas a esa institucion.



Segundo. No relativo ao incremento de prazas publicas residenciais para estancias
temporais informar que a Conselleria de Politica Social e Igualdade avaliara as futuras
necesidades deste recurso tendo en conta as dispodibilidade de prazas residenciais
vacantes”.

ANALISE

1. O primeiro informe sinalaba que “reitérase que a Conselleria de Politica Social e
Igualdade réxese polo principio de legalidade, un principio fundamental sobre o que se
sustenta un Estado de Dereito e segundo o cal o exercicio de toda potestade
administrativa debe sustentarse en normas xuridicas. Asi mesmo, é de destacar o
principio de seguridade xuridica que require que toda actuacion administrativa se rexa
polo referido principio de legalidade”; e engade que a asignacion das estancias
temporais en praza publica residencial realizase no exercicio dunha potestade
administrativa con estrita suxeicidon ao establecido na Orde do 16 de abril de 2014, “tal
como se trasladou en comunicacions anteriores”.

2. Porén, a queixa cofiécese pola reiterada denegacién nas sucesivas peticidons e pola
escaseza de prazas para estanzas temporais por causas xustificadas na provincia de
Pontevedra (10), postas de relevo pola citada negativa ao acceso 4s prazas a pesar da
existencia de causa xustificada (recuperacion de enfermidade).

3. A persoa atdpase nunha situacion de prevista na normativa como de atencién
prioritaria (enfermidade, accidente ou intervencion cirudrxica da persoa coidadora),
posto que é conxuxe e coidadora do solicitante, e é doente oncoldxica sometida a
intervencién cirdrxica, “arrastrando... consecuencias postoperatorias altamente
invalidantes”. Ademds, concorren tamén outras circunstancias das previstas na
normativa para o acceso as prazas (“non percepcion de outra prestacion ou servizo do
sistema (de dependencia) ou do sistema de servizos sociais”; “necesidade dun periodo
de descanso, como respiro da persoa coidadora, para evitar unha situacion de
esgotamento fisico ou psiquico”).

4. Do informado parece deducirse que as prazas ofertadas para o ambito territorial
sinalado son escasas para a demanda propiciada polas necesidades das persoas
coidadoras, xeralmente mulleres, como neste caso.

Ao respecto a conselleria responde que “avaliara as futuras necesidades deste recurso
tendo en conta as dispoiiibilidade de prazas residenciais vacantes”.

5. En anteriores ocasiéns puxemos de relevo que na atencién a4 dependencia é de suma
importancia o coidado das persoas coidadoras, e que debe terse en conta que tratase
dun sector amplamente feminizado, posto que unha proporcidon moi considerable das
coidadoras non profesionais son mulleres.

6. Para lograr ese obxectivo de coidar adecuadamente as persoas coidadoras, na sua
maioria mulleres, é necesario atender ao menos unha porcentaxe importante das
solicitudes de estancia temporal xustificativas de acordo coa normativa vixente e que
serven de criterios de ordenacion (enfermidade, accidente ou intervencion cirlrxica da



persoa coidadora; periodo de convalecencia despois dunha enfermidade, un accidente
ou unha intervencion cirurxica; necesidade dun periodo de descanso, como respiro da
persoa coidadora, para evitar unha situacion de esgotamento fisico ou psiquico).

7. A persoa promotora da queixa demanda a preservacion de intereses especialmente
protexidos na Constitucion Espafiola. O seu artigo 49 establece que “as persoas con
discapacidade exercen os dereitos previstos neste titulo en condicions de liberdade e
igualdade reais e efectivas. Regularase por lei a proteccion especial que sexa necesaria
para o devandito exercicio”; e que “os poderes publicos impulsaran as politicas que
garantan a plena autonomia persoal e a inclusion social das persoas con discapacidade,
en contornos universalmente accesibles. Asi mesmo, fomentardn a participacién das
suias organizacions, nos termos que a lei estableza. Atenderanse particularmente as
necesidades especificas das mulleres e os menores con discapacidade”.

CONCLUSION

Por todo o sinalado ata agora considerase necesario, en aplicacién do disposto no
artigo 32.1 da Lei 6/1984, da Valedora do Pobo, facer chegar a Conselleria de Politica
Social e lgualdade a seguinte recomendacion:

Que se avalie a necesidade de atender adecuadamente as solicitudes xustificadas de
estancias temporais en prazas residenciais en todo o territorio, especialmente na
provincia de Pontevedra, e que no caso de resultar insuficientes, como parece
desprenderse do tratado na queixa, se aumenten as prazas para atender as
necesidades das persoas coidadoras non profesionais, que na sua maior parte son
mulleres.

Agradecendo de antemdn a acollida ao manifestado nesta resolucién da Valedora do
Pobo, recorddmoslle a necesidade de que no prazo de un mes de conta a esta
institucion da aceptacién da recomendacién formulada, no seu caso, e das medidas
adoptadas para darlle efectividade, tamén no seu caso.

Ademais, en aplicacién do principio de transparencia, a partir da semana seguinte a
data na que ditou esta resolucidn incluirase na paxina web da institucion.

Reciba un atento saudo.

Maria Dolores Fernandez Galifio
Valedora do Pobo (en funciéns)

